
	ditaelo:

· Bala dipotšišo ka moka ka tlhokomelo pele o thoma go ngwala.

· Tatelano ya dikarabo e swane le ya dipotšišo.

· Araba dipotšišo ka mo o laetšwego


	


	KAROLO YA A

TEKATLHAOLOGANYO

POTšIšO 1
	


	Bala ditemana tše ka tlhokomelo, o tsebe go fetola dipotšišo tše di latelago:
	


	
	
	Go hloma lefelo la go hlokomela bana bao ba tlaišitšwego


	

	
	1.
	Juliana Wirklich, yo mongwe wa basadi ba mo Afrika-Borwa, o na le toro.  Toro ye e mo tletše ge mošemanyana wa mengwaga ye mene, yo a dulago le yena, a leka go ikemiša a itshwareletše ka dikhuru tša Juliana.


	

	
	2.
	Juliana o na le bana ba babedi, bao a itšeetšego bona go ba hlokomela.  Bana ba ke bana ba motho, ke mošemanyana le mosetsanyana.  Bana ba ba tšeetšwe batswadi ba bona ba ga Marite, ka morago ga gore mošemanyana yo, a ile a bethwa ke batswadi ba gagwe a ena le mengwaga ye mebedi;  a bethwa ka ge a be a llela malekere.


	

	
	3.
	Go bethwa mo, go ile gwa hwiša ditho tša gagwe tša mmele.  Le lehono, o sa palelwa ke go sepela.  Mmele wa gagwe o sa tletše mabadi, e lego ditlamorago tša go bethwa.  Matšatši a, o laetša go kaonafala, kudu mola a dulago le Juliana.  O šetše a thoma go ema ka boyena.


	

	
	4.
	Kgaetšediagwe yo a nago le mengwaga ye tshela, le ge a sa laetše go ba le mabadi bjalo ka ngwanabo, o na le go fela a tšhogatšhoga.  Se ke taetšo ya gore o gotše ka lapeng la go hloka khutšo.  Ngwana yo o laetša go ba le tlhaelelo ya dilo tše ntši tšeo bana ba bogolo bja gagwe ba nago le tšona.  O homotše kudu ge o mmapetša le bana ba bogolo bja gagwe, ga a na le thabo.
	


	
	5.
	Juliana le morwedi wa gagwe Heidi, ba duma ge ba ka re ba tsoga, ba hwetša go agilwe lefelo la go hlokomela bana bao ba tlaišitšwego.  Lefelo la mohuta wo, ba le nyakela go tlo hlokomela bana ba merafe ka moka le sa kgethologanye.  Ba rata go bona bana ba mohuta wo ba dula lefelong leo ba tlago kwa gore ba šireleditšwe, go ena le tšohle tšeo bana ba di hlokago.


	

	
	6.
	Heidi o re, kgopolo ya go dira se, ga se gore ba rata go ikhumiša.  Lapeng la bona, ntle le mmagwe, go šetše go ena le ba bangwe, bao le bona ba itšeetšego bana ba mohuta wo, go dula le bona.


	

	
	7.
	Heidi o tšwela pele ka gore, ba kgopela gore batho ge ba thuša ka mašeleng, ba se ntšhe gatee fela.  Ba kgopela setšhaba gore le sona se tšee taba ye go ba ya sona.  O kgopela gore motho yo mongwe le yo mongwe a itšeele kgopolo ye go ba ya gagwe, ka ge bana e le ba rena ka moka.


	

	
	8.
	Go kwagala gore mošemanyana yo, o sa šomiša maleiri.  O šomiša maleiri a 150 ka kgwedi.  Juliana o re, ke ka fao letšatši ka letšatsi go bago boima go ka fa mošemanyana yo ditshwanelo ka moka.


	

	
	9.
	Juliana le Heidi ba na le kholofelo ya gore, ka le lengwe la matšatši, ba tla mmona a sepela gape.


	

	
	10.
	Tšwelopele mo go kaonafaleng ga gagwe e tloga e bonala mo go sa belaetšego.  Mošemanyana yo le yena o tloga a leka go ka sepela, ka ge le yena e le kganyogo ya gagwe.  Se se tla kgonagala ge Juliana a ka hwetša mašeleng, gore a fe ngwana yo ditlabakelo tša maleba.


	

	
	11.
	Ge go ena le seo le ratago go se tseba mabapi le bana ba, goba mabapi le tšhelete yeo e kgopelwago, itielang Juliana mogala mo nomorong ye e fiwago letšatši ka letšatši, mo seyalemoyeng ka nako ya bone mathapama mo go Radio Metro.


	

	
	12.
	Go fa ga lena ditšhelete goba ditlabakelo tša go tlo šomišwa lefelong le, ka kwešišo ya seo le se ntšhetšago, go tla dira gore ntle le go fela pelo, re tla bona moago wo o šetše o thomilwe.  Re kwešiše gore ke lefelong le, mo bana ba mohuta wo, megopolo ya bona e tla bušetšwago maemong a yona a maleba.


	

	
	13.
	Thušang hle!  Batho ba go swana le Juliana le ba lapa la gabo ba a hlokwa.  Ge se se ka kgonagala, re tla ba re hotše setšhaba ka moka.


	

	
	
	E nolofaditšwe le go fetolelwa go tšwa go:

(RECORD CENTURION)

Friday April 20, 2001

Letl. 13.
	


	1.1
Ke ka lebaka la eng ge seo Juliana a ratago go se dira, se bonwa e le toro? 
	(2)


	1.2
Ke eng seo Juliana a ratago go ipona a se dirile?
	(2)


	1.3
Mo go Juliana le Heidi, kgethologanyo go ya ka merafe, ke selo sa maloba.  Nao o kwana le polelo ye?  Fahlela.
	(3)


	1.4 Ke tiragalo efe ye e ka kgonthišago gore Heidi a ka kgona go phethagatša tšeo a di tshepišago setšhaba mabapi le bana ba mohuta wo?
	(2)


	1.5
Ke ditlamorago dife tša ditlaišego tše di bonwago mo baneng ba, tše di tlogago di laetša bošoro bja tlaišo ya bana ba?
	(4)


	1.6
Ke thuto efe yeo basadi ba ba babedi ba e rutago setšhaba ka kakaretšo?
	(2)


	1.7
Ke lefoko lefe mo Temaneng ya 6, leo le laetšago gore ga ba inaganele bona ka bobona mabapi le seo ba ratago go se dira.  (Ngwala lefoko le tee fela)
	(2)


	1.8
Ke eng seo se ka bago se laetšwa ke Heidi mabapi, le lefelo leo ba ratago go le dira ge a bolela seo se thaletšwego mo temaneng ya 7.
	(2)


	1.9
Efa dilo tše PEDI tšeo di laetšago gore basadi ba ke batho ba mohuta mang mabapi le bana ba, go ya ka seo se bolelwago mo temaneng ya 9.
	(4)


	1.10
Go tšwa go seo o se badilego mo temeng ye, ke eng seo o bonago motho wa mosadi fa, a tshwenyegago ka sona mabapi le ngwana?
	(2)

[25]


	PALOMOKA YA KAROLO YA A =
	[25]


	KAROLO YA B 

KAKARETšO
POTšIšO 2
	


	Bala temana e latelago ka šedi o tle o tsebe go ngwala kakaretšo ya yona ka dintlha tše seswai tše bohlokwa.  Efa kakaretšo ka dintlha.
	


	
	NGWANA WA KWAITO O RATA SEKOLO


	

	
	Ngwana yo ga se a fetše mengwaga ye

lesome, efela o šetše a ena le batho bao

ba ratago mmino wa gagwe, lefaseng ka bophara.

Ngwana yo leina la gagwe ke Msawawa.

Ke sešikinya maikutlo a bafsa ba matšatši

a mo mminong wa kwaito.  Ngwana yo ke

mogatiši yo monnyane go feta diopedi

ka moka.

O swantšhwa le lebotlelwana le lennyane

leo le bonwago e le sethunya mminong.

O bontšhitše bokgwari bja gagwe mathomong

a wona ngwaga wo, mafelong a go swana

le dipontšhong tša difilimi, mo go Jam Ally,

mo radiong le mo dikhonsateng.  O ile

o tšhoša le go kgahla batheeletši ge ba be

ba mmogetše Gold Reef City go la Gauteng

ge a be a etetše American Universal Circus.
	

	
	Msawawa, bjalo ka mogwera wa gagwe

Mzambiya, o lwa le go sepediša

dithuto tša gagwe gammogo le mmino

ka go lekanela.  O leka ka maatla

gore mmino o se mo senyetše nako

ya dithuto tša gagwe.  O re o rata

mmino kudu, efela o rata sekolo ka

ge a nyaka go tšweletša dithuto tša gagwe

pele.  Mmagwe le yena o re, ga go yo

a ka arogantšhago ngwana wa gagwe

le mmino.
	


	
	Mošemanyana yo, o re o rata go tsebega

ka tše dibotse.  O eletša bana ba bangwe

ba bannyane gore ba phele bophelo bjo

bo hlwekilego, ba be le maitshwaro a

mabotse ka ge tše di tla ba tlišetša

mahlatse le mahlogonolo.

E nolofaditšwe go tšwa go:

(Sunday Times) (Read Right,)

August 26, 2001

Letl. 2 + 3
	


	PALOMOKA YA KAROLO YA B=
	[10]


	KAROLO YA C

THUTAPOLELO

POTšIšO 3
	


	3.1
Lebeledišiša seswantšho se o kgone go fetola dipotšišo tše di latelago:
	


	

	


	
3.1.1
Se se diragalago fa, se diragala nako mang?  Lebaka la go fa nako ye ke lefe?
	(2)


	
3.1.2
Modiro wo, wo o diragalago ka yona nako ye, ka mokgwa wo, o bitšwa eng?
	(1)


	
3.1.3
Motho yo ga a rate go kwewa.  Ke lentšu lefe leo a ka bago a le šomišitše ge a bea monwana wa tšhupabaloi molomong?  (Lelahlelwa)
	(1)


	
3.1.4
Ga a rate go bonwa ge a rwele morwalo wo a itšeetšego wona ka mokgwa wo, ka fao o apere diaparao tše – (mmala)
	(1)

[5]


	3.2
Lokiša madiri a a lego ka mašakaneng gore temana ye e tle e kwagale:
	


	
	Ke (a) (fetša) Mphato wa Marematlou ka

nako ye e sa (b) (fela) pelo.  (c) (Sepela)

ka setimela ke nnoši ke le sefofu, go

bile boima kudu.  Basepedi mmogo le

nna ba be ba sa (d) (thuše) ka selo, 

ke hlakile.  Go ithuta go (e) (ba) boima

go nna nakong ya ge ke be ke

le Yunibesithing.
	(5)


	3.3
Bala temana ye o kgone go fetola dipotšišo tše di e latelago.
	


	
	Nna Hendrietta, (a) mosadi yo a

nyatšegago, ke bona go ntshwanetše

go ema ka maoto.  Setšhaba sa

bao ba sa itekanelago mebeleng, se

ipona e le (b) batho fela bao ba sa

rego selo.  Ka nako o tla hwetša

ebile le (c) meriri ye ya bona

e tloga e laetša go se fepege

moyeng le nameng.  Ke ile ka bona

go ntshwanetše gore ka (d) maatla ao

a sa elwego hloko ke ba bagolo

go nna, ke eme ka maoto gore

setšhaba sa gešo se se dulago (e) motse
wo monnyane gare ga metse ya mo

tikologong ye, ke fe thušo go

batho ba, mo e hlokegago gona.
	(5)


	
Efa sebopego sa nyenyefatšo sa maleba, sa mantšu ao a thaletšwego gore temana ye e tle e kwagale:
	


	3.4
Otlolla lefoko le le latelago ka go le oketša ka mafoko / dikgopolo tše di fetolago dipotšišo tše di latelago lefoko le:
	


	
	Hendrietta, yo e lego sefofu, yo

a tshwenyegago ka batho ba go 

swana le yena, o lemogile …..

….. (Eng?);  (lebaka?)
	3x2 = (6)


	3.5
Bala temana ye e latelago o tle o kgone go araba dipotšišo.
	


	3.5.1

3.5.2

3.5.3

3.5.4

3.5.5
	Ke eng tše re di kwago tša go

šiiša namana tša mmele.  Motho o

tla go wena ka leleme le boreledi,

leo ditlamorago tša lona e lego

go go iša ga maotwanahunyela.

Bagologolo ba rerešitše ge ba re

se bone thola boreledi teng ga yona

go a baba.  Modiri wa ditaba tše

ga a makatše ka ge tswetši ye e

sego ya geno e le nama.  Le 

ge motho wa mohuta wo a ka

se bonwe, o a aketša mmutla o

rothile madi, o tla hwetšwa.


	


	
Efa seo se laetšwago ke dika le diema tšeo di thaletšwego mo


temaneng ye, go laetša se tšweletšwago ke se sengwe le se sengwe


sa tšona:
	

	5x1=
	(5)


	3.6
Ngwalolla temana ye, o šomiša mantšu ao a lego ka mašakaneng, legatong la ao a thaletšwego, ao a swanago le ona ka tlhalošo:
	


	
(thakgetše, tuntuletše, fihlelana, bannyane, bagolo, dibapadišane)
	


	
	Manyalo a matšatši a ke

mantlwantlwane.  Bafsa ba nyalana

e sa le bommaminana.  Manyalo

a mantši ga a sa le ale a 

go dula mmogo banyalani ba

thabile.  Bafsa ba phela maphelo

a go utanelana dikgopolo.  A re

ithuteng ka lebadi bophelo bjo

bo nyaka kgotlelelano.
	


	4x1=
	(4)


	PALOMOKA YA KAROLO YA C=
	[30]


	POTšIšO 4
Go rulaganya Polelo
	


	4.1
Ngwalolla temana ye o lokiša diphošo tša mantšu mo di ka bago di le gona:
	


	
	Batho ba bantšhi ga ba

kwešiše gore go bjang go phela

ka mmele wo o sa itikanelago.

Ka fao, batho ba mohuta, wo, ba

rata go kgetholola batho ba.

Yo mongwe wa batho ba, o ile

a belegoa a ena le bothata

bja maahlo.  A be a ena le letlalo 

ka gudimo ga ona leo le

mo šitišago go bona gabotse.

Ge a se na tla lefaseng ba

metswalo ya gagwe ba ile ba tla

go tlo bona ngoana yo.  Ba ile

ba tlabiwa ke seo ba se bonego.

Go bile le dipolelo tša go mobipela

ge a ekwa dipolelo tša batho ba

go hloka lešoko.

E nolofaditšwe le go fetolelwa go tšwa go:

(Soul City) Letl. 20
	


	1x10
	[10]


	PALOMOKA YA KAROLO YA D=
	[10]


	PALOMOKA YA MEPUTSO:
	[75]

